
PA1.nr.989/2021
NE EMER TE POPULLIT

GJYKATA E APELIT E KOSOVES - Departamenti i pérgjithshém, kolegji i pérbéré
nga gjyqtarét Ferit Osmani, kryetar i kolegjit, Hashim Collaku dhe Zyhdi Haziri, anétaré, me
sekretaren juridike, Fitnete Hoti, procesmbajtése, né ¢éshtjen penale kundér té akuzuarés M. H.
—S., nga Prishtina, pér shkak té veprés penale mos raportimi apo raportim i rremé i pasuriseé, i té
ardhurave, i dhuratave, i dobisé tjetér materiale ose detyrimeve financiare nga neni 437 par. 2 té
KPK, duke vendosur sipas ankesés sé Prokurorisé Themelore né Prishting, té ushtruar kundér
aktgjykimit té Gjykatés Themelore né Prishtiné - Departamenti i Pérgjithshém - Divizioni Penal,
P.nr.1630/20, té datés 05.07.2021, né seancén e kolegjit té mbajtur mé daté 12.10.2021 mori
kété:

AKTGJYKIM

Refuzohet si e pabazuar ankesa e Prokurorisé Themelore né Prishting, kurse aktgjykimi
I Gjykatés Themelore né Prishtiné - Departamenti i Pérgjithshém - Divizioni Penal, P.nr.1630/20,
té datés 05.07.2021, vértetohet.

Arsyetim

Me aktgjykimin e Gjykatés Themelore né Prishtiné - Departamenti i Pérgjithshém -
Divizioni Penal, P.nr.1630/20, té datés 05.07.2021, &shté liruar nga akuza e akuzuara M. H. —S.,
né kuptim té nenit 364 par. 1 nén par. 1.3 té¢ KPPK, pér shkak té veprés penale mos raportimi
apo raportim i rremé i pasurisé, i té ardhurave, i dhuratave, i dobisé tjetér materiale ose
detyrimeve financiare nga neni 437 par. 2 té KPK, pér shkak se nuk éshté provuar se e njéjta e
ka kryer veprén penale e cila i vihet né barré.

Shpenzimet e procedurés penale, lidhur me kété céshtje penale, kané ra né barré té
mjeteve buxhetore té gjykatés.

Kundér kétij aktgjykimi, né afatin ligjor ankesé ka ushtruar Prokuroria Themelore né
Prishting, pér shkak té shkeljeve esenciale té dispozitave té procedurés penale, vértetimit té
gabuar dhe jo té ploté té gjendjes faktike, si dhe shkeljes sé ligjit penal duke propozuar gé ankesa
té aprovohet si e bazuar, kurse aktgjykimi i gjykatés sé shkallés sé paré té ndryshohet dhe e
akuzuara té shpallet fajtore pér veprén penale e cila i vihet né barré, apo gé i njéjti té anulohet
dhe ¢éshtja penale ti kthehet gjykatés sé shkallés sé paré né rigjykim dhe vendosje.

Prokuroria e Apelit né Prishtiné, me parashtresén PPA/Il.nr.1006/2021, té datés
03.08.2021, duke u sgaruar pérkitazi me ankesén e ushtruar, aktgjykimin e gjykatés sé shkallés
sé paré, si dhe shkresat e tjera té 1éndés, ka propozuar gé ankesa e Prokurorisé Themelore né
Prishting, té aprovohet si e bazuar, kurse aktgjykimi i gjykatés sé shkallés sé paré té anulohet
dhe ¢éshtja penale ti kthehet gjykatés sé shkallés sé paré né rigjykim dhe vendosje.

Gjykata e Apelit né kuptim té nenit 394 t¢ KPPK, duke vlerésuar pretendimet ankimore
nga ankesa e ushtruar, aktgjykimin e ankimuar, shkresat e tjera té Iéndés, si dhe propozimit me
shkrim té Prokurorisé sé Apelit né Prishting, ka gjetur se:

Ankesa e Prokurorisé Themelore né Prishting, nuk éshté e bazuar.

Sipas ankesés sé prokurorisé, aktgjykimi i gjykatés sé shkallés sé paré éshté ankimuar pér
shkak té shkeljeve esenciale té dispozitave té procedurés penale, duke theksuar se me rastin e
nxjerrjes sé kétij aktgjykimi nga gjykata e shkallés sé paré, e njéjta ka béré shkelje esenciale té
dispozitave té procedurés penale sepse me arsyetimin e béré lidhur me dispozitivin e aktgjykimit
kemi paqartési dhe kundérshtim mes tyre, pasi gé arsyetimi nuk ka arsye té mjaftueshme pér faktet
vendimtare sidomos né vlerésimin e provave ku té gjitha provat e prezantuara né shqyrtim gjygésor
kané gené né favor té aktakuzés, e qé gjykata pa asnjé vlerésim lidhur me provat ka nxjerré
aktgjykim lirues ndaj té akuzuarés. Arsyetimi i aktgjykimit nuk pérkon me dispozitivin e
aktgjykimit, pasi qé provat e prezantuara dhe té specifikuara gjaté shqyrtimit gjyqésor, e po ashtu,
edhe né arsyetimin e aktgjykimit konstatojné fajésiné e té akuzuarés e cila me vetédije dhe dashje
té ploté nuk e ka deklaruar biznesin e saj té regjistruar né Angli — Londér, té cilin fakt e ka pranuar
edhe vet e akuzuara, si gjaté marrjes né pyetje nga ana e prokurorit po ashtu edhe gjaté shqyrtimit
gjyqésor. Ndérsa, pér sa i pérket arsyetimit té gjykatés sé shkallés sé paré se e akuzuara nuk ka
béré ndonjé mos deklarim té pasurisé sé fituar né ményré té kundérligjshme, kjo nuk géndron, pasi
gé né kété rast nuk kemi té béjmé me fshehjen e asgjéje té paligjshme, por me mos deklarimin
respektivisht mos raportimin e biznesit té ligjshém té akuzuarés. Gjykata e shkallés sé paré nuk ka
arritur té béjé dallimin mes falsifikimit dhe mos deklarimit, e akuzuara éshté akuzuar pér mos
deklarim té pasurisé, pérkatésisht biznesit té saj. Mbi kété bazé, aktgjykimi i gjykatés sé shkallés
sé paré éshté i pagéndrueshém, i paarsyetuar, i pérgjithésuar dhe pér kété duhet té anulohet dhe ti
kthehet gjykatés sé shkallés sé paré né rigjykim dhe vendosje.

Kolegji i késaj gjykate, e ka vlerésuar aktgjykimin e gjykatés sé shkallés sé paré, sipas
ankesés sé ushtruar nga ana e prokurorisé, pérkitazi me shkeljet esenciale té dispozitave té
procedurés penale, pér té cilat shkelje ky kolegj pérkujdeset edhe sipas detyrés zyrtare, né kuptim
té nenit 394 t& KPPK, dhe ka ardhur né pérfundim se aktgjykimi i ankimuar nuk pérfshihet me
shkeljet e pretenduara nga neni 384 i KPPK, pasi gé dispozitivi i aktgjykimit t& ankimuar éshté i
garté, i kuptueshém dhe né harmoni me vetveten si dhe pjesét tjera té aktgjykimit, sepse pérmban
arsye lidhur me faktet vendimtare, té cilat pasi qé jané vlerésuar, gjykata e shkallés sé parg, drejté
ka vendosur gé té akuzuarén ta liroj nga fajésia, sepse nuk éshté vértetuar se né veprimet e saj, jané
formuluar elementet genésore té veprés penale, mos raportimi apo raportim i rremé i pasurise i té

ardhurave, i dhuratave, i dobisé tjetér materiale, ose detyrimeve financiar nga neni 437 par.2 té
KPK. Po ashtu, gjykata e shkallés sé paré né arsyetimin e aktgjykimit ka paraqitur arsyet pér
secilén piké té aktgjykimit, e gjithashtu ka paragitur né ményré té qarté dhe té ploté se cilat prova
dhe pér cfaré arsye i konsideron si té vértetuara apo té pavértetuara pér vendosjen e ¢éshtjes penale.
Po ashtu, aktgjykimi i gjykatés sé shkallés sé paré pérmban formén e kérkuar né kuptim té nenit
370 té KPPK, pasi gé i njéjti pérmban formén e paraparé me shkrim, duke pérmbajtur té gjitha
pjesét qé duhet ti pérmbaj aktgjykimi.

Sipas ankesés sé prokurorisé, aktgjykimi i gjykatés sé shkallés sé paré éshté ankimuar
edhe pér shkak té shkeljes sé ligjit penal, mirépo pa dhéné ndonjé arsye pérkitazi me kété bazé
ankimore pér té cilén e ka ushtruar ankesén. Mirépo, pérkundér gé prokuroria nuk ka dhéné asnjé
arsye pérkitazi me shkeljet e ligjit penal nga neni 385 i KPPK, kolegji i késaj gjykate e ka vlerésuar
aktgjykimin e gjykatés sé shkallés sé paré, se a pérfshihet i njéjti me shkeljet e ligjit penal, pér té
cilat shkelje ky kolegj pérkujdeset edhe sipas detyrés zyrtare, né kuptim té nenit 394 té¢ KPPK, dhe
ka ardhur né pérfundim se né kété céshtje penale nuk kemi té béjmé me shkelje té ligjit penal, pér
shkak se né ¢éshtjen penale konkrete kané ekzistuar rrethana gé pérjashtojné pérgjegjésiné penale
té akuzuarés, si dhe ndjekjen penale té saj, se gjykata e shkallés sé paré ka vepruar né kuadér té
kompetencave ligjore, se éshté aplikuar ligji i cili ka gené i aplikueshém né kohén kur pretendohet
té jeté kryer vepra penale, andaj gjykata e shkallés sé paré nuk ka béré shkelje té ligjit penale me
rastin e vendosjes sé késaj ¢éshtje penale.

Sipas ankesés sé prokurorisé, aktgjykimi i gjykatés sé shkallés sé paré éshté ankimuar pér
shkak té vértetimit té gabuar dhe jo té ploté té gjendjes faktike, duke theksuar se me aktgjykimin
e gjykatés sé shkallés sé paré gjendja faktike éshté vértetuar gabimisht, ngase nga provat e
prezantuara gjaté shqyrtimit gjygésor, bindshém éshté vértetuar se e akuzuara me vetédije dhe
dashje direkte e ka kryer veprén penale e cila i vihet né barré, kjo pér faktin se edhe vet gjykata e
shkallés sé paré né arsyetimin e aktgjykimit, nuk e konteston se kompania e té akuzuarés ka gené
e regjistruar dhe ka pasur né pronési dhe asete né vleré prej 2884 funta britaneze, té dhéna kéto té
publikuara né Regjistrin e Kompanive té Shtépisé s¢ Kompanive pér Angli dhe Wells, e po ashtu
edhe fakti se biznesi i t€ akuzuarés “XXXXX” éshté shpérbéré mé dt. 05.03.2019, pra dy vite pasi
e akuzuara ka gené e eméruar si zyrtare e larté publike. Gjykata né rastin konkret do té duhej
mbéshtetur edhe né vértetimin e gjendjes faktike té konstatuar nga aktgjykimi P.nr.1250/19 i dt.
18.10.2019, i cili té akuzuarén e ka shpallur fajtore pér té njéjtén vepér penale. Né kété aktgjykim,
gjykata e shkallés sé paré me té drejté ka konstatuar se e akuzuara nuk e ka deklaruar sakté pasuriné
e saj, respektivisht zotérimin e aksioneve né formularin pér deklarimin e pasurisé, ku né fagen 4
té tij, kérkohet nga zyrtari 1 lart€ publik q€ t€ deklaroj “Zotérimin e Aksioneve né Shoqéri
Tregtare”, e ¢ka né rastin konkret e akuzuara nuk e ka béré, duke shkelur késhtu nenin 5 par. 1.3
dhe nenin 6 par. 1.1 té Ligjit pér Deklarimin, Prejardhjen dhe Kontrollin e Pasurisé sé Zyrtaréve
té Larté Publik. Ky fakt u vértetua edhe nga ana e té akuzuarés, e cila né pyetjen e prokurorit
deklaron se ka gené e vetédijshme pér kété obligim ligjor, por e njéjta me géllim nuk e ka bérg,
pasi gé éshté konsultuar me avokatin e saj né Britani té Madhe, dhe se pasi gé biznesi i saj, gjoja
ka gené jo aktiv, edhe pse sipas té akuzuarés, biznesi né fjalé ka gené aktiv deri mé dt. 05.03.2019.
Po ashtu, gjykata e shkallés sé paré, nuk ka vértetuar drejté gjendjen faktike té argumentuar gjaté
shqyrtimit gjyqgésor, né bazé té sugjerimeve té Gjykatés sé Apelit, me aktvendimin e saj
PAL1.nr.77/2020, ku ka kérkuar qé té vértetohet se vepra penale e lartcekur, a éshté kryer me dashje
nga e akuzuara, e gé gjaté shqyrtimit gjygésor, njé gjendje e tillé éshté vértetua pa médyshje, pasi
gé e akuzuara me géllim dhe dashje direkte nuk e ka deklaruar biznesin e saj. Ky aktgjykim, nuk i
pérmban as konditat minimale té aktgjykimit me shprehjet e pérdorura dhe mos arsyetimi e lirimit
té akuzuarés nga pérgjegjésia penale, pasi gé nuk éshté arsyeja gqé e akuzuara né cilésiné e
késhilltares sé kryeministrit té marr késhillé nga avokati né Londér, pér té mos deklaruar biznesin.

Po ashtu, éshté me réndési té kuptohet fakti se e akuzuara ka filluar procedurén ¢ ¢’ regjistrimit
vetém kur prokuroria ka filluar procedurén penale. Andaj, gjykata e shkallés sé paré ka béré
vlerésim jo té drejté té dispozitave ligjore lidhur me veprimet e té akuzuarés né raport me pasojén
e veprés penale. Gjykata e shkallés sé paré e ka bazuar aktgjykimin né ¢éshtje imagjinare pa dhéné
konstatime té bazuara né ligj dhe né prova konkrete gé i ka pérmbajtur aktakuza.

Kolegji i Gjykatés sé Apelit, ka vlerésuar aktgjykimin e gjykatés sé shkallés sé paré,
ankesén e ushtruar nga ana e prokurorisé, si dhe shkresat tjera té léndés, dhe ka ardhur né
pérfundim se né kété céshtje penale, gjendja faktike éshté vértetuar né ményré té drejté dhe té
ploté. Kjo gjendje faktike éshté vértetuar nga provat e administruara né shkresat e 1éndés, sikurse
jané formulari pér deklarimin e pasurisé i dt. 10.10.2017 me nr. prot. 03-/5193/19, kérkesa e AKK
e dt. 07.02.2019, kallézimi penal nga BIRN 2970 i dt. 10.01.2019 dhe Intern Kosova, Certifikata
e Kompanisé “XXXXX” me nr. 111111, Aplikacioni i regjistrimit té biznesit INO1 (ef), Pérbérja
e kompanisé, kapitali i kompanisé, aksionet e M. H. — S., autorizimi, memorandumi, zhvillimi i
kapitalit t& kompanisé pér vitin 2016, 2017, lidhur me bilancin e gjendjes e dt. 30.07.2017,
parashtresa e dt. 15.02.2019 nga “XXXXX”, vendimi i zyrés sé kryeministrit té dt. 11.09.2017,
Formularét pér deklarimin e pasurisé pér té pandehurén pér vitin 2018 dhe vitet paraprake pér té
gjithé zyrtarét publik si dhe provat tjera materiale té cilat gjenden né shkresat e 1éndés, Pérgjigja
né kérkesé e dt. 12.03.2021 nga autoritetet Britaneze e pranuar né gjykaté me dt. 16.03.2021
pérmes Ministrisé sé Drejtésisé — zyra pér bashképunim juridik ndérkombétar, provat e dorézuara
nga mbrojtésja e té pandehurés né seancén e dt. 01.06.2021, sipas té cilave kompania éshté ¢’
regjistruar mé dt. 05.03.2019 dhe nuk ka vepruar né asnjé transaksion pas dt. 30.09.2017. Pér
gjykatén e shkallés sé paré nuk ishte kontestues fakti se e akuzuara mé dt. 28.09.2015 né Londér
kishte hapur biznesin “XXXXX?”, ku vlera e aksioneve ishte 10 funta, pasi qé njé aksion kishte
vlerén e njé funte, e po ashtu nuk ishte kontestues fakti se e akuzuara mé dt. 30.09.2017, kishte né
pronési asete né vleré prej 2355 funta, pasi gé ishin zbritur shpenzimet né vleré prej 963 funtave
nga shuma prej 1884 funta, dhe me kété daté njé euro ishte e baras vlefshme me 0.8765, dhe né
total vlera e aseteve prej 2355 funtave né euro ishte 2686 euro e 82 cent, nga té cilat 434 funta
ishin asete fikse, té cilat i kishte deklaruar mé dt. 29.06.2018, pér bilancin deri mé dt. 30.09.2017,
té dhéna kéto té cilat jané publike né Regjistrin e Kosovés pér Regjistrimin e Bizneseve. Nuk éshté
kontestues as fakti se ky biznes éshté shpérbéré mé dt. 05.03.2019. Kontestuese ishte vetém fakti
se mos deklarimi 1 biznesit n€ pronési t€ akuzuarés 1 quajtur “XXXXX”, 1 regjistruar né Londér,
né formularin pér deklarimin e pasurisé té dt. 10.10.2017, me rastin e marrjes sé detyrés nga ana e
té akuzuarés né pozitén e késhilltares né zyrén e kryeministrit mé dt. 11.09.2017 dhe deklarimin e
rregullt me dt. 26.03.2018, pér vitin paraprak a ishte i géllimshém apo jo, nése po, cili ishte géllimi
i tij. Me nenin 437 par. 2 té KPK, é&shté paraparé né ményré decidive se kété vepér penale e kryen
“Cdo person i cili sipas ligjit éshté detyruar té& bé&jé deklarimin e pasurisé, té ardhurave, té
dhuratave, té dobisé pasurore ose detyrimeve financiare i cili falsifikon ose nuk paraget té dhénat
e kérkuara né deklaraté”. Né rastin konkret ¢ akuzuara né formularin e saj pér deklarimin e pasurisé
nuk ka falsifikuar asgjé, e as nuk ka pérdorur ndonjé dokument apo té dhéné té falsifikuar né
formularin pér deklarimin e pasuris€. Elementi tjetér 1 késaj vepre penale €shté se “nuk paraqget té
dhéna té kérkuara né deklaraté”, ndérsa né rastin konkret e akuzuara, i ka paragitur té dhénat e
kérkuara né deklaraté dhe até duke plotésuar té gjitha rubrikat e formularit duke paraqitur téré
pasuriné e saj dhe até té pérbashkét me bashkéshortin e saj, si dhe dhuratat, mirépo né deklarimin
e saj nuk e ka paraqitur vetém biznesin n€ pronési t€ quajtur “XXXXXX” té regjistruar né¢ Londér,
té cilin biznes e kishte hapur me dt. 28.09.2015, e pér té cilin deklaroi se ka vlerésuar se biznesi
né momentin e marrjes sé detyrés si késhilltare né zyrén e kryeministrit, nuk ka pasur transaksione
dhe sipas legjislacionit Britanez ka gené jo funksionale, dhe kjo ka gené arsyeja e mos deklarimit.
Nga provat e administruara éshté vértetuar se né veprimet apo mosveprimet e té akuzuarés nuk
ekziston dashja pér té kryer vepér penale.

Nga sa u tha mé larté e né pajtim me dispozitén e nenit 401 té¢ KPPK, u vendos sikurse né
dispozitiv té kétij aktgjykimi.

GJYKATA E APELIT E KOSOVES
PA1.nr.989/2021, té datés 12.10.2021

Sekretarja juridike, Anétarét e kolegjit Kryetari i kolegjit
Fitnete Hoti Hashim Collaku Ferit Osmani
Zyhdi Haziri

